
  

 

 

 

 

ᑐᓴᒐᒃᓴᖅ  

ᑐᓴᖅᑕᐅᑲᐅᑎᒋᒋᐊᓕᒃ  

ᓄᓇᕗᑦ ᒐᕙᒪᖓᑦ ᑲᑐᔾᔨᖃᑎᖃᖅᐳᑦ ᓴ ᔅᑳᑐᕙᓐᒥᑦ ᒪᓕᒐᓕᕆᓂᕐᒧᑦ 

ᓯᓚᑦᑐᖅᓴᕐᕕᒡᔪᐊᒥᑦ ᐃᓕᓐᓂᐊᕐᕈᑎᐊᓂ  

 

ᐃᖃᓗᐃᑦ, ᓄᓇᕗᑦ (ᐊᒡᒌᓯ 22, 2016−ᒥᑦ ᓄᓇᕗᑦ ᓯᓚᑦᑐᖅᓴᕐᕕᐊᓂ) - ᓄᓇᕗᑦ ᒐᕙᒪᖓᑎᒍᑦ, 

ᐃᓕᓴᕆᔭᐅᔾᔪᓯᐊᖃᖅᐳᖅ ᐋᖅᑭᒃᓯᒪᓂᖓ ᓴᓇᓯᒪᓂᖓᓗ ᓄᑖᖅ ᒪᓕᒐᓕᕆᓂᕐᒧᑦ ᓯᓚᑦᑐᖅᓴᕐᕕᒡᔪᐊᖓᓂ 

ᐃᓕᓐᓂᐊᕈᑎᒥᑦ ᓴᔅᑳᑐᕙᓐᒥᑦ.  

 

ᓄᓇᕗᒻᒥᑦ ᒪᓕᒐᓕᕆᔨᑖᒃᑲᓐᓂᖁᓗᒋᑦ ᒪᓕᒐᓕᕆᓂᕐᒧᑦ ᓯᓚᑦᑐᖅᓴᕐᕕᒡᔪᐊᒥᑦ ᐃᓕᓐᓂᐊᕈᑎᑕᖃᓪᓕᖅᐳᖅ, 

ᐱᓇᓱᐊᕆᕗᕐᓗ ᓯᕗᒻᒧᑦ ᐊᑉᓗᖅᑕᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓪᓕᐅᔾᔭᖏᑦ ᐃᓕᓐᓂᐊᕈᑎᐅᔭᐅᕆᐊᖃᖅᑐᓂᑦ 

ᓄᓇᕗᒻᒥᐅᓄᑦ. ᒪᓕᒡᓗᒍ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎ, ᓄᓇᕗᒻᒥᑦ ᓯᓚᑦᑐᖅᓴᕐᕕᐊ ᐱᖓᓱᓂᑦ ᓯᓚᑦᑐᖅᓴᕐᕕᒡᔪᐊᒥᑦ 

ᐃᓕᓐᓂᐊᕈᑎᓂᑦ ᑲᑐᔾᔨᖃᑎᖃᕐᓛᖅᐳᖅ, ᐃᓕᓐᓂᐊᖅᑎ ᓄᓇᕗᒻᒥᑦ ᐃᓕᓐᓂᐊᖏᓐᓇᖁᓗᒋᑦ.  

 

“ᓄᓇᕗᑦ ᒐᕙᒪᖓᑦ ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓪᓕᐅᔾᔨᓯᒪᕗᖅ ᐅᓪᓗᒥᑦ. ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎᐊ 

ᓯᓚᑦᑐᖅᓴᕐᕕᒡᔪᐊᖓᑎᒍᑦ ᓴᔅᑳᑐᕙᓐᒥᑦ ᓄᓇᕗᒻᒥᐅᓂᑦ ᐃᓕᓐᓂᐊᕈᑎᑦᑎᐊᕙᐅᓛᒥᑦ ᐊᑐᐃᓐᓇᖅᑕᖃᕐᓂᐊᓕᖅᐳᖅ 

ᐅᐸᓗᙵᐃᕐᓗᑎᒡᓗ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᒻᒪᕆᐅᔪᓐᓇᖁᓗᒋᑦ,” ᐅᖃᖅᐳᖅ ᒥᓂᔅᑕᖓᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᒥᓂᔅᑕ ᐱᔭᒃᓴᖃᖅᑐᖅ ᓄᓇᕗᒻᒥᑦ ᓯᓚᑦᑐᖅᓴᕐᕕᐊᓂ ᐹᓪ ᖁᐊᓵᖅ.”  

 

“ᐊᓕᐊᓇᐃᒍᓱᒃᐳᒍᑦ ᑲᑐᔾᔨᖃᑎᖃᕐᓂᐊᓕᕋᑦᑕ ᓯᓚᑦᑐᖅᓴᕐᕕᒡᔪᐊᖓᓂ ᓴᔅᑳᑐᕙᓐ ᓄᓇᕗᒻᒥᐅᑦ ᒪᓕᒐᓕᕆᓂᕐᒧᑦ 

ᓯᓚᑦᑐᖅᓴᕐᕕᒡᔪᐊᖓᓂᑦ ᐃᓕᓐᓂᐊᖁᓗᒋᑦ,” ᐅᖃᖅᐳᖅ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ ᑮᑦᔅ ᐹᑐᓴᓐ.”  

 

“ᐃᓄᐃᑦ ᐃᓕᓐᓂᐊᖅᑎᖏᑦ ᐃᓕᓐᓂᐊᕈᓐᓇᖁᓗᒋᑦ ᒪᓕᒐᓕᕆᓂᕐᒧᑦ ᓄᓇᕗᒻᒥᑦ ᐊᖏᖅᓯᒪᔭᑦᑎᓄᑦ 

ᐃᓕᓐᓂᐊᕈᓐᓇᖁᓗᒋᑦ ᓄᓇᖃᖅᑳᖅᓯᒪᔪᑦ ᐊᒻᒪ ᑲᓇᑕᒥᑦ ᓱᓕᔪᒥ ᑐᑭᓯᐅᒪᖃᑦᑕᐅᓕᕆᔨᓪᓗ ᐱᓇᓱᐊᖅᑕᖏᓐᓄᑦ. 

ᐊᓕᓇᐃᒍᓱᒃᐳᒍᑦ ᓯᓚᑦᑐᖅᓴᕐᕕᒡᔪᐊᖓᑦ ᓴᔅᑳᑐᕙᓐᒥᑦ ᒪᓕᒐᓕᕆᓂᕐᒧᑦ ᓂᕈᐊᖅᑕᐅᓯᒪᖕᒪᑕ ᑲᑐᔾᔨᖃᑎᖃᕐᓗᑎᑦ 

ᓄᓇᕗᑦ ᓯᓚᑦᑐᖅᓴᕐᕕᐊᓂ ᐊᑐᐃᓐᓇᐅᑎᑦᑎᓗᑎᑦ ᐃᓕᓐᓂᐊᖅᑕᐅᔭᕆᐊᖃᓪᓚᕆᒃᑐᒥᑦ,” ᐅᖃᖅᐳᖅ ᑲᑎᒪᑎᑦᑎᔨᐊ 

ᑐᒡᓕᐊᓗ ᐲᑕ ᑐᔅᕕᔅ ᓯᓚᑦᑐᖅᓴᕐᕕᒡᔪᐊᓂ ᓴᔅᑳᑐᕙᓐᒥᑦ.”  

 

ᓯᓚᑦᑐᖅᓴᕐᕕᒡᔪᐊᖓᑦ ᓴᔅᑳᑐᕙᓐ ᒪᓕᒐᓕᕆᓂᕐᒧᑦ ᐃᑲᔫᑎᐅᔪᓐᓇᑦᑎᐊᖅᐳᖅ, ᐱᕙᓪᓕᐊᓂᕆᔭᖓᑦ 

ᐃᓕᓐᓂᐊᖅᑎᑕᐅᓗᑎᒡᓗ ᒪᓕᒐᓕᕆᓂᕐᒧᑦ ᓯᓚᑦᑐᖅᓴᕐᕕᒡᔪᐊᒥᑦ ᐃᓕᓐᓂᐊᕈᑎᓂᒃ ᓄᓇᕗᑦ ᓯᓚᑦᑐᖅᓴᕐᕕᐊᓂ. 



 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 

ᐱᓗᐊᖅᑐᒥᑦ ᓯᓚᑦᑐᖅᓴᕐᕕᒡᔪᐊᖓᑦ ᑮᓇᐅᔭᒃᓴᐅᑕᐅᔪᓐᓇᖅᐳᖅ ᐊᖏᖅᓯᒪᔭᖏᓪᓗ ᓄᓇᖃᖅᑳᖅᓯᒪᔪᑦ ᓯᕗᓂᕐᓴᒧᑦ 

ᐃᓕᓐᓂᐊᖅᑕᖏᓪᓗ.  

 

 

ᐃᓕᓐᓂᐊᓯᒋᐊᓛᖅᑐᑦ ᓯᑎᑉᐱᕆ 2017−ᒥᑦ ᐱᒋᐊᓂᖓᓂ ᐃᖃᓗᖕᓂᑦ. 25−ᓂᒃ ᐃᓄᖃᕈᓐᓇᓛᖅᑐᖅ 

ᐃᓕᓐᓂᐊᖅᑐᓄᑦ ᓄᓇᕗᒻᒥᑦ. ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎ ᐃᓕᓐᓂᐊᖅᑕᐅᒐᔭᖅᑐᖅ ᐊᕐᕌᒍᓂ ᑎᓴᒪᓂ.   

 

### 

 

ᑐᓴᒐᒃᓴᓕᕆᔨ:  

ᐃᐅᕆᒃ ᑯᐊᕐᓂᐅ  

ᐊᖓᔪᖅᑳᖓᑦ, ᓄᓇᑦᑕ ᐃᓕᓐᓂᐊᕐᕕᐊᓂ 

ᓄᓇᕗᒻᒥᑦ ᓯᓚᑦᑐᖅᓴᕐᕕᒃ  

867-979-7216 

Eric.corneau@arcticcollege.ca 

